
M . 49. Nefndarálit

nm frumvarp til laga um ullarmat (stj.frv.).

Frumvarp þetta, sem lagt er fyrir Alþingi af landstjórninni er framhald 
þess, sem í ullarmatsmálinu gjörðist á Alþingi 1914.

Menn hafa lengi fundið til þess að verkun á íslenskri ull væri ekki svo 
góð, sem æskilegt væri. Fjölda manna hefir og vafalausl skilist, að afleiðing af 

misjafnri verknn ullarinnar hlyti að vera lægra verð. Af þessum sökum  er og 
langt siðan að þær raddir ljetu til sín heyra að ullarverkun þyrfti að batna, og 

óneitanlega hefir nokkuð verið gjört til þess að koma þessu i framkvæmd. Bæði 
einstakir menn, en þó einkum kaupQelög hafa unnið í þessa átt og óneitanlega 
unnist nokkuð á til umbóta.

Þær umbætur á ullarverkun, sem þannig eru framkomnar á síðari árum, 

hafa þó þótt o f hægfara og fyrir þvi hafa menn viljað taka til nýrra úrræða, 
sem hrnndið gæti málinu lengra áleiðis.

Á undan þinginu 1914 höfðu nokkrir ullareigendur til sveita skorað á 
þingmenn sína að flytja á þvi þingi frv. um lögskipað mat á útfluttri ull. Mál- 
inu var þvi hreyft í Bændaflokknum, sem ræddi það ásamt Sigurgeir Einarssyni. 

Af því spratt svo þingsályktunartillaga sú, sem neðri deild Alþingis samþykti 25. 
júli 1914 um að skora á landstjórnina að taka m álið til íhugunar og leggja frv. 

nm lögskipaða skoðun á ull, sem  út á að flytja fyrir Alþingi.
Landstjórnin hefir nú orðið við þessari áskorun og lagt frumvarp það 

fyrir þingið, sem háttvirt deild hefir falið oss að athuga.
Eins og b ijef Búnaðarfjelags íslands til stjórnarráðsins, sem prentað er 

sem fylgiskjal með frv., tekur fram, hafa menn bent á tvær aðalleiðir til umbóta 
i ullarverkun: samtök íramleiðenda um betri verkun eða lögskipað ullarmat.

Nefndin lætur það álit sitt uppi um þessar tvær aðalleiðir, að þótt bún 
j i t i ,  að fyrir ýmsra hluta sakir hefði verið æskilegast að frjáls samtök manna 
um bætta ullarverkun, hefðu getað komið málinu í æskilegt horf, þá litur hún 
svo á að nokkrar þær lorfærur liggi á þeirri leið, sem mjög hljóti að tefja æski- 
lega framför. Mætti sem dæmi i þvi efni nefna kapp það um kaup á ullinni, 

sem oft á sjer stað milli þeirra, er ull kaupa og stundum kann að herða á kaup- 
anda að kaupa miður vandaða ull. Þessa hlýtur minna að gæta, ef lögskipað er 
mat á ailri ull, sem út á að flytja. Þess vegna aðhyllist nefndin stefnu frv. þótt 

hún játi að sú leið sje ófrálsari en hin.
Nefndin vill og taka það fram, að málið hefir fengið svo góðan undir- 

báning, sem með sanngirni verður heimtað. Það er íhugað rækilega af Sigur- 
geir Einarssyni, sem árum saman hefir aflað sjer fróðleiks um ullarverkun og 
þvi er manna best að sjer i þeim hlutum af hjerlendum mönnum ; það er rætt 
af Alþingi og athugað af Búnaðarfjelagi íslands, og á tillögum úr öllum þessum  
stöðum hefir stjórnin bygt frv. Undirbúningur m álsins mælir því að áliti nefnd- 

arinnar með framgangi frv. á þinginu.
Þótt frv. sjálft hafi ekki legið fyrir ullarframleiðendum til athugunar og 

ontsagnar, þá hafa þeir þó. haft fyrir sjer athugasemdir þær, er flutningsmenn



þingsályktunartillögunnar, sem sam þykt var um málið á þinginu 1914, Ijetu fylgja 

henni. En bendingarnar, sem i þeim athugasemdum felast eru i fullu samræmi 

við aðalatriði frv.
Nefndin hefir athugað þingmálafundargerðir þær allar, sem  nú hafa verið 

lagðar fram á lestrarsal Alþingis, til þess að fá vitneskju um vilja alþingiskjósenda 

i þessu máli. Samkvæmt fundargerðum þessum verður ekki sjeð, að m álið hafi 

verið rætt nema á tiltölulega fáum fundum, þvi ekkert er um það sagt í fundar- 
gerðum margra kjördæmanna. Þau kjördæmi eru: Strandasýsla, ísafjarðarkaup- 

staður, Barðastrandarsýsla, Snæfellsnessýsla, Dalasýsla, Mýrasýsla, Borgarfjarðar- 
sýsla, Árnessýsla, Austur-Skaftafellssýsla, Norður-M úlasýsla, SeyðisQarðarkaup- 

staður, Akureyrarkaupstaður og Rvík,
Á þingmálafundum í Húnavatnssýslu, SkagaQarðarsýslu, EyjaQarðarsýslu, 

Suður-Þingeyjarsýslu og Suður-Múlasýslu hefir málið aftur á móti verið rætt og 

fundarályktanir teknar um það á 10 fundum alls.
Á 8 af þessum 10 fundum hljóða ályktanir á þá leið, að fundurinn »að- 

hyllist«, er »fylgjandi« eða »meðmæltur« því að samin sjeu lög um ullarmat. 

Tveir fundir skora á þingið að afgreiða lög um ullarmat.
Ef dæma skal eftir því, sem fram hefir komið á þingmálafundum þeim, 

sem haldnir voru á undan þessu þingi, verður ekki sagt að almennur áhugi sje 

fyrir því að fá lög um þetta efni. H ins vegar er áhuginn þó nokkur, þar sem  

5 kjördæmi óska þess og óhætt mun að segja að eitt kjördæmi að auki — Norð- 
ur-Múlasýsla — muni vera sömu skoðunar, þar eð skorað var á þingmenn þess 
kjördæmis fyrir þingið 1914, að gangast fyrir því, að lögskipað ullarmat kæmist 
á. Vel má og vera að sama skoðun ríki i ýmsum eða jafnvel öllum þeim kjör- 

dæmum, sem ekki hafa haft málið til umræðu á þingmálafundum, því hvergi 

koma mótmæli fram gegn þvi í skjölum þeim, er nefndin hefir athugað.
Af því, sem hjer hefir sagl verið, virðist nefndinni sennilegt, að draga 

megi með rjettu þá ályktun, að lögum um ullarmat muni verða vel tekið yfirleitt.
Þar sem nefndin þvi er sammála um, að þörf sje á betri ullarverkun en 

nú er, til þess að íslenska ullin nái áliti og komist í hærra verð, og þar sem 

nefndin ennfremur er sammála um, að frv. stuðli að þessu, sje undirbúið eftir 
föngum og muni ekki ógeðfelt landsmönnum , þá leyfir hún sjer að mæla með 

því við háttvirta deild að hún samþykki frnmvarpið með breytingum þeim, sem 
prentaðar eru á þingskj. 50.

Um þær breytingartillögur skal tekið fram.

Breytingartillögurnar við 1. gr., 2. gr. og 6. gr. eru orðabreytingar, sem  
engri efnisbreytingu valda.

Um viðauka þann, sem nefndin leggur til að bætt sje við 4. gr., vill hún 
láta í ljós, að hún telur liklegt að ljettara verði fyrir yfirullarmatsmennina að gegna 
starfa sínum, ef þeir eru búsettir i miðju umdæmis sins, en væru þeir búsettir 
nær takmörkum þess eða utan þeirra.

Viðbótin við 7. gr. miðar til þess að fyrirbyggja alla tortryggni gegn ull- 

armatsmönnum.
Breytingin á lágmarki sekta í 9 gr. miðar til þess að auka trygginguna 

fyrir því, að öll útflutt vorull og þvegin haustull verði metin.
Breytingin á 10. gr. stafar af því, að nefndin lítur svo á, að tilþ ess lögin



geti nægilega snemma komist til fullrar framkvæmdar á árinu 1916, þá sje gott 
að þau gangi i gildi í ársbyrjun 1916.

Þess skal getið, að nefndin hefir rætt þær breytingar við Sigurgeir Ein- 
arsson, sem nokkru breyta í efni frv.

Efri deild Alþingis, 16. júlí 1915.

Björn Þorláksson, Jósef Björnsson, Guðm. Ólafsson.
formaður. skrifari og framsögum.

Sigurður Stefánsson. H. J. Kristófersson,
með fyrirvara að því er snertir 1. gr.

